
AN tACHT UM MÉADREOLAÍOCHT DLÍ (UIRLISÍ TOMHAIS), 2017
[An tiontú oifigiúil]

Acht do thabhairt tuilleadh éifeachta do Threoir 2014/32/AE ó Pharlaimint na hEorpa 
agus ón gComhairle an 26 Feabhra 20141 maidir le comhchuibhiú dhlíthe na mBallstát a 
bhaineann le huirlisí tomhais (athmhúnlú) a chur ar fáil ar an margadh; agus do dhéanamh 
socrú i dtaobh nithe gaolmhara.  [28 Samhain 2017]

Achtaítear ag an Oireachtas mar a leanas:

Léiriú

1. (1) San Acht seo—

  ciallaíonn “Treoir” Treoir 2014/32/AE ó Pharlaimint na hEorpa agus ón gComhairle an 
26 Feabhra 20141 maidir le comhchuibhiú dhlíthe na mBallstát a bhaineann le huirlisí 
tomhais (athmhúnlú) a chur ar fáil ar an margadh;

  ciallaíonn “Aire” an tAire Gnó, Fiontar agus Nuálaíochta;

  tá le “a úsáidtear chun críche trádála”, nó an leagan cuí gramadaí den chéanna, an bhrí 
chéanna atá leis san Acht Méadreolaíochta, 1996.

 (2) Aon fhocal nó abairt a úsáidtear san Acht seo agus sa Treoir, tá an bhrí chéanna leis nó 
léi san Acht seo atá leis nó léi sa Treoir, mura n-éileoidh an comhthéacs a mhalairt.

Caiteachais

2. Déanfar na caiteachais a thabhóidh an tAire ag riaradh an Achta seo a íoc, a mhéid a 
cheadóidh an tAire Caiteachais Phoiblí agus Athchóirithe é, as airgead a sholáthróidh an 
tOireachtas.

Ionstraim tomhais a úsáid

3. Chun críocha Airteagal 3(1) den Treoir, forordaítear ionstraim tomhais a shonraítear i 
gcolún 1 den Sceideal a úsáid le haghaidh an taisc tomhais a shonraítear i gcolún 2 den 
Sceideal nuair a úsáidtear í chun na críche a shonraítear i gcolún 3 den Sceideal.

1 1 IO Uimh. L96, 29.3.2014, lch. 149

An tAcht um Méadreolaíocht Dlí 
(Uirlisí Tomhais), 2017.

Gearrtheideal agus tosach feidhme

4. (1) Féadfar an tAcht um Méadreolaíocht Dlí (Uirlisí Tomhais), 2017 a ghairm den Acht 
seo.

 (2) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe agus féadfar 
laethanta éagsúla a cheapadh amhlaidh chun críoch éagsúil nó le haghaidh forálacha 
éagsúla.

An tAcht um Méadreolaíocht Dlí 
(Uirlisí Tomhais), 2017.

AN SCEIDEAL
Alt 3

IonstraImí tomhaIs

Ionstraim Tomhais
(1)

Tasc Tomhais
(2)

Úsáid Fhorordaithe
(3)

Méadair uisce. Chun an toirt uisce a bheidh ag dul tríd an 
trasduchtóir tomhais a thomhas faoi choinníollacha  
méadraithe.

Chun uisce inólta a sholáthar sa réimse teochta ó 
0.1ºC go 30ºC, agus 30ºC san áireamh.

Chun críche trádála, agus 
iad á n-úsáid le haghaidh 
úsáid chónaithe, tráchtála 
agus tionscail éadroim.

Méadair gáis agus 
feistí tiontaithe 
toirte.

Chun cainníocht gáis breosla atá ag sreabhadh 
a thomhas, cibé acu a thiontaítear nó nach 
dtiontaítear an chainníocht a thomhaistear faoi 
choinníollacha tomhais ina cainníocht faoi 
bhunchoinníollacha.

Chun críche trádála, agus 
iad á n-úsáid le haghaidh 
úsáid chónaithe, tráchtála 
agus tionscail éadroim.

Méadair fuinnimh 
leictrigh 
ghníomhaigh.

Chun an fuinneamh leictreach gníomhach a ídítear 
i gciorcad a thomhas.

Chun críche trádála, agus 
iad á n-úsáid le haghaidh 
úsáid chónaithe, tráchtála 
agus tionscail éadroim.

Córais tomhais chun 
tomhas leanúnach 
agus dinimiciúil 
a dhéanamh ar 
chainníochtaí 
leachtanna seachas 
uisce.

Chun tomhas leanúnach agus dinimiciúil a 
dhéanamh ar thoirt nó ar mhais cainníochtaí 
leachtanna seachas uisce, cibé acu a thiontaítear 
nó nach dtiontaítear an chainníocht a thomhaistear 
faoi choinníollacha tomhais ina cainníocht faoi 
bhunchoinníollacha i gciorcad dúnta:

(a) dáileoirí breosla (do pheitreal, díosal 
agus breoslaí nó breiseáin a bhfuil 
saintréithe fisiceacha cosúla acu);

(b) córais tomhais ar thancaeir bóthair 
do leachtanna de shlaodacht íseal 
(<20 soicind mileapastach (mPa.s)); 

(c) córais tomhais chun tancaeir bóthar a 
luchtú/dhíluchtú; 

(d) córais tomhais do bhainne.

Á n-úsáid chun críche 
trádála.

Ionstraimí 
uathmheáite.

Chun mais táirge a chinneadh gan idirghabháil 
ó oibritheoir agus clár réamhchinntithe 
uathphróiseas á leanúint ar saintréith iad den 
ionstraim agus go háirithe:

(a) Ionstraimí uathmheánmheáite 
lena gcinntear mais ualaí scoite 
réamhchóimeáilte (réamhphacáistí, 
mar shampla) nó ualaí singile d’ábhar 
scaoilte;

Á n-úsáid chun críche 
trádála.

(b) Ionstraimí uathsheiceáilmheáite 
lena bhforoinntear airteagail de 
mhaiseanna éagsúla ina 2 fhoghrúpa 
nó níos mó de réir luach na difríochta 
idir a maiseanna agus pointe socraithe 
ainmniúil;

Ionstraim Tomhais
(1)

Tasc Tomhais
(2)

Úsáid Fhorordaithe
(3)

(c) Ionstraimí líonta uathmheá-
mhéadrach lena líontar coimeádáin 
le mais de tháirge ó bhulc atá 
réamhchinntithe agus geall le bheith 
tairiseach;

(d) Suimitheoirí neamhleanúnacha (Meá 
shuimitheach crannóige) a chinneann 
mais bulctháirge trína roinnt ina ualaí 
scoite. Cinntear mais gach ualaigh 
scoite de réir oird agus suimítear iad 
agus déantar gach ualach scoite a 
sheachadadh chuig bulc ansin;

(e) Suimitheoirí leanúnacha lena 
gcinntear mais táirge ar chrios 
iompair go leanúnach, gan an táirge 
a fhoroinnt go córasach agus gan cur 
isteach ar ghluaiseacht an chreasa 
iompair;

(f) Droichid meáite iarnróid a bhfuil 
gabhdóir ualaigh iontu ina bhfuil  
ráillí chun feithiclí iarnróid a iompar;

(g) Ionstraimí lipéadaithe meáchain 
lena gcuirtear luach an mheáchain ar 
airteagail aonair;

(h) Ionstraimí lipéadaithe meáchain/
praghais lena gcuirtear an meáchan 
agus an praghas ar airteagail aonair.

Tacsaiméadair. Chun achar a ríomh agus ré a thomhas ar bhonn 
comhartha arna sheachadadh le gineadóir 
comharthaí chun táillí as taisteal i dtacsaí a 
chinneadh.

Á n-úsáid chun críche 
trádála.

Tomhais ábharacha 
faid arb éard atá 
iontu marcanna scála 
a dtugtar a n-achair 
in aonaid dhlíthiúla 
faid.

Chun fad a thomhas. Á n-úsáid chun críche 
trádála.

Tomhais seirbheála 
toillte (amhail gloine 
óil, crúsca nó tomhas 
méaracáin).

Chun toirt shonraithe de leacht a chinneadh 
(seachas táirge cógaisíochta) a dhíoltar lena 
chaitheamh láithreach.

Á n-úsáid chun críche 
trádála.

Ionstraimí tomhais 
toiseacha: ionstraimí 
tomhais faid, achair 
agus achair iltoisigh.

(a) Ionstraimí tomhais faid lena 
gcinntear fad ábhair de chineál rópaí 
(e.g. teicstíleacha, bandaí, cáblaí) le 
linn gluaiseacht fotha na táirge atá le 
tomhas;

Á n-úsáid chun críche 
trádála.

(b) Ionstraimí tomhais achair lena 
gcinntear achar nithe de chruth 
neamhrialta (e.g. leathar);

sc. 

An tAcht um Méadreolaíocht Dlí 
(Uirlisí Tomhais), 2017.

Ionstraim Tomhais
(1)

Tasc Tomhais
(2)

Úsáid Fhorordaithe
(3)

(c) Ionstraimí tomhais achair iltoisigh 
lena gcinntear fad imill (fad, airde, 
leithead) na comhthreomharóide 
dronuilleogaí iataí is lú de tháirge.

Anailíseoirí gáis 
sceite.

Lena gcinntear toirtchodáin comhpháirteanna gáis 
de ghás sceite mótarfheithicle, arb éard atá sna 
comhpháirteanna gáis sin:

(a) Aonocsaíd charbóin (CO);
(b) Dé-ocsaíd charbóin (CO2);
(c) Ocsaigin (O2);
(d) Hidreacarbóin (HC).

Á n-úsáid chun an 
comhshaol a chosaint.

sc. 

